
O čhave čhivena o temeli ple čhibjakoro telo ple 
anglune trin berša. Ola podžinena te buvljaren 
pli čhib angleder te vakeren. Odoleske tute sar 
dad/daj isi jekh edinstveno uloga. Vaker, giljav, 
asa hem drabar barabar tle čhavea! Koristin tle 
dajakiri čhib. Jekh čhavo šaj te sikljol pobut čhibja 
istovakteskoro. 

Tle čhaveskiri čhib

Tle čhaveskiri 
čhib

Bokstart tano jekh nacio- 
nalnikano investiriba so 
obratinelape e dadenge/
dajenge hem e phurenge ko 
tikne čhavengoro (0–3 berš) 
pašipa, e cilea te stimulirinelpe 
o rano čhibjakoro buvlipa. 
bokstart.se

Podžinela e čhibjaja 
Soske tano importantno te stimulirinelpe 
e čhaveskoro čhibjakoro buvliba? 
Odoleske so i čhib tani o temeli bašo 
soro sikaviba. Hem i čhib zorakerela o 
odnosia maškar tute hem tlo čhavo.  

Kjel e čhibjaja
Kjel e čhibjaja angleder o čhavo sikljola 
te vakerel lafencar, vaker prekal ko misal 
te de zvukia, sikavea vastea hem šunea. 
Imitirin e čhaveskoro zvuko, odgovorin 
lafencar, ja disave smešno mujeskere 
izrazea. 

Vaker odolestar ko kerena
Vaker taro odova so kerena jekhe 
averea, šaj ko misal so nandžona ja 
pazarinena hajba. Tegani e čhave več isi 
plo upozoriba ko odova so havljovkerea 
hem pokolaj ka sikljovel neve lafia.  

De e čhaveske neve lafia  
Ponovin odova so vakerela o čhavo hem 
dodain neve lafia. Te o čhavo vakerela 
”Dikh kher” šaj te vakere ” Oja, dikh savo 
baro galbeno kher”. Koristin neve lafia ko 
neve kontekstia. Šaj te vakere: ” Akana 
ka čistina. Čistin o kjelavne! Dikh, o dade 
čistinela. Šaj te pomožine man te čistinav?” 

Preterin
Preterin tle truposkiri čhib, grimasia 
hem naglasiba.Tegani ka ovel pokolaj e 
čhaveske te haljol. Šaj te sikave vastencar 
kobor diso tano baro. Ja te sikave te phene 
marunea keda diso tano šudro. Naglasin 
importantno lafia. Ko misal ” Dikhea  
i sialica?” 

Puč 
Koristin razno vrste pučiba. Šaj te puče 
”Kote tano o džami?” Tegani o čhavo 
šaj te odgovorinel sikavibaja vastea. Te 
o čhavo na odgovorinela, šaj korkoro te 
odgovorine – tegani sikavea sar o lafia  
ka koristinenpes. 
 

Vaker ” Pučava man” 
Namesto te puče ”Bokalo tano o gras?” 
šaj te vakere ” Pučava man so ka kerel 
o gras?”. Ko akava čani o pučiba 
hošinelape pophravdo, hem ka mukhe 
pobut o čhavo te vakerel.
 

EN BRA BÖRJAN!

Tle čhaveskiri čhib


